
GOUVENE CUOMO ANONSE PLIS PASE 2.100 BESO POTATIF DISPONIB POU FANMI KI NAN NESESITE

Domi nan Move Kondisyon Lakoz 31% Dénye Ka Lanmo Timoun yo te Rapote ba OCFS

Jodi a, Gouvené Andrew M. Cuomo te anonse pou dezyém fwa nan ane, Eta New York ofri béso potatif,
ki rele pak oswa pak pou timoun, pou fanmi ki nan nesesite yo. Nan kenbe avek efo k ap kontinye pou
ankouraje bon pratik domi pou tibebe yo, Office of Children and Families Services (OCFS) (Biwo Sévis
Timoun ak Fanmi) pral achte 2.142 GRACO Pack ‘nan pak potatif Play y ap mete disponib pou pwogram
ki baze nan konte ak nan kominote, pou avantaj fanmi ki pa gen mwayen pou jwenn kabann pou pitit yo
y ap bay swen.

Gouvene Cuomo di konsa, “Ane sa a, Eta New York ap distribiye plis pase 2.000 béso potatif pou timoun
ki pi bezwen yo. Lé rapo yo fe ba Eta a montre move kondisyon timoun yo ap domi lakoz anpil ka lanmo
timoun, pwogram sa a pral ede Nouyoke ki pa gen ase resous yo bay yon anviwonman ki pi bon pou pitit
yo domi. Jwenn yon béso se yon solisyon senp pou anpeche gen trajedi, epi nou kontan pou sipote
fanmi yo avek pwogram sa a.”

Nan ane 2012, OCFS te ofri 1.600 Pak potatif 'nan inite Play pou gratis. Men, nan moman distribisyon
pak potatif yo, Distri Sevis Sosyal Lokal yo ak |0t 0ganizasyon yo te mande plis pase 2.000 pak potatif.
Ane sa a, OCFS te ogmante kantite ki disponib lan a plis pase 2.100 pou yo kapab satisfe bezwen
kominote a pi byen.

Pak potatif yo kapab konpare avek béso, epi yo bay yon bon anviwdnman gouveénman federal apwouve
pou timoun yo domi. Aranjman danjere pou domi kapab lakoz sifokasyon oswa Sendwom Lanmo Tibebe
Toudenkou (SIDS) epi sa te lakoz 31% ka lanmo timoun yo te rapote ba OCFS nan ane 2010.

Manm Komisyon OCFS, Gladys Carridn, di konsa, “Trajedi ki fet akoz kondisyon danjere pou domi pou
timoun piti yo kapab evite. Li enpotan pou chak Nouyoke ki pran kontak avek yon jén timoun konnen
bon pratik pou domi. Nou kontan pou asosye avek konte ki toupatou nan eta a pou bay menm plis pak
potatif ane sa a pou sevi fanmi ki pi bezwen yo. Pwogram sa a pral reyalize objektif li si selman yon fanmi
komanse pratik bon abitid domi.”

Non mande founise yo, paran yo, ak moun k ap pran swen timoun yo pou yo toujou kenbe konsey sa a
nan tét yo:

e Toujou mete tibebe yo kouche sou do yo pou yo domi

e Asire zon pou tibebe a domi pa gen objé mou oswa atik pou kouche ki lache ki kapab kwense
oswa toufe tibebe a

o Pa kite tibebe yo domi sou sifas ki pa estab

o Si li posib, adilt yo ta dwe evite domi toupre tibebe yo sou nenpot sifas, sitou sou adilt yo two
gwo, fatige anpil, oswa anba enfliyans dwog oswa alkol

Yo mete pak potatif yo disponib toudabo pou Distri Sevis Sosyal yo, epi answit pou Ajans Volonte yo,
Runaway and Homeless Youth Shelters, ak pwogram ki baze nan kominote epi ki jwenn finansman OCFS
ak/oswa Distri Sévis Sosyal Lokal yo, epi yo chak kapab mande apepreé dis pak potatif. Gwo Distri Sévis
Sosyal Lokal (Orange, Onondaga, Monroe, Erie, Westchester, Nassau ak Suffolk) ka mande yon
maksimom 15 pak timoun. Yo aksepte demann yo jiska 13 septanm, lé plan distribisyon an ap finalize
dapre demann yo resevwa yo.

